Paul-num Sivulliich
Tuyuutai Timothy-mun

1 1Uvapga Paul Timothy-mun aglaktuna. Christ Jesus-njum piksraqtaa-
gigaana uqqiraqtautqupluna. Taamna Agaayyutim Annigsuqtipta
tillisigigaa suli Christ Jesus-yum nigiugagikkapta. 2 Timothii!
Ukpigsritikun ilumun ighigigikpifi. Uvvatuq Agaayyutim Aapauruam suli
Christ Jesus-yum Atannapta qaitchilisi ituaqqutmik, ilungusritigmik suli

Algagsruutai Akitiaqtugich Tapigilaakun Ilisauttutit

3Uvana Ephesus-mi itqugikpii ilvich uqautipmatun apqusraattam-
ni Macedonia-mun. Ifuich ilagich taamani ugatignik tagigitchuanik
suqutigingitqulugich unipchaalianiglu kaggpiutigmikniglu takisipiaga-
taqtugich takku taatnatchich uqaatchagusrimatigmun irrutaunifiaqtut,
pitlaitchut sayyillaagutaulutin ukpigqutmun. 5Taavruma tillisim
inugnik pigpaksriyumapkagayagaatin, takku ipqitlutin ilisimaplu-
gu qaugrimmaagiutillautapni nalaungaruaglu nalaungaitchuaglu suli
piqaghutin ukpigsritigmik ilumutuuruamik. 6 Inuich ilanich ulapnaa-
raqtut Agaayyutim tumigitqukkananif tanigilaanun ugavaagutinun.
7Iligich Agaayyutim pitqutaigun ilisautrauyummiugaluaqtut, aglaan
uqattatin igmin kanigsitlaitchaat tamarrumuuna uqagikkagmikkun
nalupgisrungillapiaghutin.

8 Agaayyutim maligutaksrana nakuutha ilisimagikput, kia-unniif
atugpagich Agaayyutim sivunniutaatun. 9Itqagipmillaan ilumun maligu-
taksrat ifliqgtauruaq inugnun nakuuruanun ingitchuq, aglaan navguirinun
suli tupiguutaitchuanun, agaayyutaitchuanun suli killigirinun, tamat-
kununa ukpingitchuanun unniifi agaayyiaqtaitchuanun, ifiupnun
tugqutchiullaktuanun aapamiknik unniifi aakamiknik naagaqaa ifiuaq-
tuqtinun, 10tamatkununa atlatuqtuanun, killuligiruanun atugagiplugich
iyaalugruich anutitlu timiqaqtuat igmiktigun, tigliktugtinun inunnik,

tamatkununa saglutiruanun unniif ilisimaruaragaqtuanun tanigilaakun
naagaqaa ilisauttutinun ilumutuuruanun ganusripayaanik akitiaummati-
ruanik. Taatnatchifiun maligutaksraq iniqtauruq. 11 Taatnasriq ilisauttun
Agaayyutim uqathini paqgitauruq, uvannun gaisaupluni tusraayugaallau-
taq Agaayyutmin kamanaqtuamifi quvianaqtuamin uqautigiraksraupluni.

Quyyatit Agaayyutim Ilunguktagagun

12 Christ Jesus Atanigput quyagiga savaapkun sayyigsigikkaga. Ilaa
quyagiga piksraqtaagipmana tuniqsimanipluna aasrii savaktigiliutip-
luga. 13 Qaaniqsuami uvagnun uqautigigaluaqtitluni pigiiliplugu suli
piyuaqtugu unniin pingiqtugu, Agaayyutim nagliginigaana takku
ukpigsrifigitikun taatnagama sutilaamnik nalupluna. 14 Taatnaghuni
Atannapta ituaqqutilugnigaana atqunaq ukpigsritlasriplugpa suli piq-
paksritlasripluga Christ Jesus-kun. 15 Uvvauna nipliun ilumutuuruaq
akuqtuyunaqtuq ukpignaghuni, Taamna Christ Jesus nunamun aggiqsuq
killigirinik annigsuityaghuni, taputipluga tamatkunakna pigiitluktua-
mi. 16 Aglaan Agaayyutim nagliginigaana, pitlunnigsraugaluaqtitlupa
killigirinifi, uumina piqusriqtugu qgifiiqtitchitqupluna Christ Jesus-njum
anugsruthanik. Ilitchugqutauyuminaqtuna anugsruthanun iluqaitiun
17Taavrumuna Umialinmun isruilaamun, piungigangitchuamun suli
qinignaitchaluagtuamun, Agaayyutmun kisianun—Ilaanun piipkaun suli
kamanaun illi taimuna isruilaamun. Amen.

18 Timothii Igfiin! Tillisigikpifi tunyasimatquplutin savautritipni
Agaayyutmik. Taamna tillisriaga Agaayyutim uqatigigaa ilipkun.
Tamatkua sivuniksriqutit sayyillaagutiyumigitin anguyatigni pigiitchua-
mik. 19Ukpigsrithin pigituifiaglugu suli qaugrimmaagiutillautaqagutin.
Ifuich ilanich ayannigaat qaugrimmaagiutillautaq aasriifi ukpiqgsritiqtin
piyaqqugtugu. 20 Tamatkunani Hymenaeus-lu Alexander-lu akun-
nirautiruk, Tuungaum sanpianun pilitakka, ilinik ilisaaqaquplugik
nutqautritiksranaknun uqamaqtuutrigatigmiknik.

Ukpiqtuat Agaayumaagvigiliksrapat

2 1Sivulliuplugu agaayyutiqagniattapsitii apigsruutitqugipsi iniq-
sruutilugich suli quyyatigilugich Agaayyutmun ifiupayaat 2 suli
umialgillu suli atlat afalatchiruapayaat, ifiuuniatigagumuugutli sut-
huutailaakun qinuirrutrimaatikunlu suli agaayyutigammaagitikunlu
ituatun ifituuniatikunlu. 3 Taamna nakuuruq suli quvianaqtuq Agaayyutmi
Annigsuutiptikni, 4annigsuquriruami inunnik iluqaitiik suli ilitchugsrit-
quruami ilumutuutigmik. 5 Uvvatakku atautchimik Agaayyutiqaqtuq suli
atautchimik akunnigutauruamik Agaayyunlu ifuillu akungatni, taamna

ifluk Christ Jesus-gurug, 6 qaitchuaq inmifik ifiupayaat satugsaqtugich.
Taamna ilitchuqqutauruq Agaayyutim inuich iluqaisa annigsuquplu-
gich. Taamna atuumaruq Agaayyutim piviksrirrutaagun. 7 Taatnaqlugu
uvana tuyuuruna Agaayyutmik naluruanun uqaqtiguqtuna suli ilisaut-
riguqtuna, ukpigsrithum suli ilumutuuthum uqauttutaa uqagitquplugu.
Sagluuqtaungitchuna, ilumutuuruamik uqaqtuna.

8 Agutit nanipayaaq inigsrutlaqugitka, agutit ilugnaugsimaaqtuat
Agaayyutmun igigsrutikun pullutin, patchisailaakun uumisuutailakun-
lu uqavaagutailaakunlu. 9 Agnat itqugitka atnugaanisigun irugnaillugich
suli isrumaugalgulugich, atnugaaqtutlalugich ituagnaglugu, niaqu-
mik pififiagnagsaninatiq pigitlusrungagnagu unniifi maninin sulianik
suli atnugaanik akisuruanik, 10aglaan agnat agaayyutiqgammaagik-
suat savaallautaqaglich. 11 Agnat ifuksruisaatikun atchiksualgutikunlu
ilisaqtuksraurut. 12 Uvana agnat ilisautritqungitchitka unniifi anutit
qargullugich aglaan ifiuksruisaaqtuksraurut. 13 Takku Adam Eve-miii
ifigtaulgaagsimaruq. 14 Adam kinnikkaungitchuq, aglaan agnaq kin-
nikkaupluni Agaayyutim tillisaanik tupiksrifigitluni. 15 Aglaan agnaq
ukpigsritigmik pigpaktamiglu suli ipqitigmik piaqtauyutikun pigagumi
qitungiutigmigun anniqsugisirug.

Qauktiutiksraq Ukpiqtuaguruani

3 1Uvvauna nipliun ilumutuuruagq, Ifuk sivulliugtautigmik agaay-

yuvigmi piqagukkumi, savaallautaq kimigigaa. 2 Qauktiq
agaayyuvinpmi ittuksrauruq patchisailluni, atautchimik ilaqatiqaguni,
qaugrimmaagiguni, inpmifiun analalguluni, irugnailluni, tukkuginfa-
guni, suli ilisautrithinaaguluni. 3 Taamna imiqtugtauyuminaitchuq
unniif piaqtuktailluni, aglaan agganailluni suli qinuilluni, manigmik
piqagugruasrunaqani, 4ilaan kifiunni ituatun analalgulugu suli gitun-
gaminun kamaksritikun tupigipkaguni. 5 Uvvatakku agutim gitungani
analalguitchumigich, qanuguni ukpiqtuaguruanik agaayyuvigmi
analatchilgugisiva? 6 Taatnasriq Agaayyutmun mumikpaaluktaunuyu-
mifaitchuq. Kamagiliutiluni piyagqukkauviaqtuq Tuungaq pipmatun.
7Taamna ifiuuniaqtuksrauruq ukpigsriruagungitchuanun kamagiuraat-
lasriluni. Taatniingisuagumi kangusaagutauniaqtuq ukpiqtuanguruanun
aasiiil Tuungagmun pisagipkaguni.

Ikayuqtauliksraq Ukpiqtuaguruani

8Tkayuqtittuuq agaayyuvinmi ifuuniusrigiksuksraurut, ilumutuulutin,
imigtuqtausrunaqatin, naagaqaa killukun pigagugruagutaillutin. °Iligich
ataramik ukpigsriruksraurut arguaqtuutaigutin qaugrimmaagiutillau-
tagmikni ilisauttutinik iluqaitiiik Agaayyutim ifiuifi ukpigikkanitiik.

10 Tamatkua naipilgaaqtaksraurut, aasrii uuktuagun pitluksimaagniqpat-
run, tarrali ikayuthinaurut. 11Tlaqatiupittuuq inuuniusrigiksuksraupmiut
uqaksragsiuqtausrunaqatin. Ittuksraurut qaugrimmaagigutin supayaakun
qanutitanaillutin. 12Tkayugqtit agaayyuvipmi atautchithinamik ilaqatiqaq-
tuksraurut, gitungaminik kinunigminik ituatun analatchitlarauguluni.

13 Tamatkua savaaqallautaqtuat ikayuqtauplutiny ipmiknun kamagik-
kautiksramik pinfnaktaaqagaqtut, uqaqatiksramik talugsrautaighuni
ukpigsrilikun Christ Jesus-kun pigikkaptigun piqatigiiksitluta.

Kamanaqtuaq Kapiqgsilgunaitchuaq

14 Aglattamni ukunipa tuyuutinik utlautiyummiiqsuna gifigiagutin

ayagigai tunnavigiplugich ilumutuuthum. 16 Kia-unniifi ukpigusripta nalu-
naqtuana kamanaqtuaq arguagiyuminaitchaa suli piilaagiyuminaitchaa,
Agaayyun sagvigsuaq timinikhuni,
Agaayyutim Irrusian nalaungasripkagtugu,
isragulgich gifigagiplugu,
quliaqtuagiplugu nunaaqqipayaani,
ifiuich nunami ukpigiplugu,
suli qilapmun mayuutikkaupluni.

Ilisautrit Tapigilaakun

4 1Ipgitchuaq Irrusriq uqaqtuq nalupqinaiqtugu ifiuich ilagich
ukpigutaigiiiagniplugich kinuvaatigun, tupiksriligutin irrut-
chifiik sagluugtuanik suli maliguaglutin tuungaich ilisauttutinitiiik.
2 Taatnatchich ilisauttutit uqagiragigaich inuich kinnitiigniaqtuat
sagluuqtuaghutin, tammaiplugu kanigsitlatigtin nalaungaruamiglu
nalaungaitchuamiglu qaugrimmaagiutillautagmikni. 3 Taatnatchich
ifiuich ilisautriraqtut ilagatnitiq suli nigitiq niqit ilanitiik naggunaqtugu.
Aglaan Agaayyutim niqiksrat ifiqtagigai nigiksrauplugich ingigsruthum
quyaksritikun aquagun tamatkununa ukpigsriruanun suli ilitchugi-
ruanun ilumutuutigmik. 4Suapayaaq Agaayyutim ifiqtagimakkana
nakuuruanuruq. Naggugiraksramik piitchuq, aglaan ilugani quyat-
hum inigsruutaagun ifiupnun akuqtuumaagqtaksrauruq. 5 Uvvatakku
Agaayyutim uqathan suli agaayuthum akuqtuyunagsipkagagigai.

Christ Jesus-yum Savaktillautaga

6 Tamatkunina ukpiqtuaqatiutin ilisauttutiqagupkich, Christ Jesus-
mi savaktillautaugisirutin, sayyigsimaatiqni ilipnik irrutchipkun

ukpigsrithum uqauttutaifiin suli ilisauttutmif ilumutun ilvich mali-
guakkaqnifl. 7Aglaan tamatkunakna uqaaqtuanii agaayyiaqtailaakun
piisimaagumuutin, ingitchuanifi uqautiknagutin. Ilipnun ayuqqiqsatiq
agaayyutiqgammaagitikun ifiuutigmi irvigilugu. 8 Pisugsatiq timipkun
pififiautaugaluagmiraqtuq, aglaan agaayyutigammaagitiq pifiiautauruq
supayaakun, takku ifiuutigmik akigqsruutmik piqaqtuq pakma suli sivu-
nigmi. 9Taamna nipliun ilumutuuruaq akuqtuqtaksraq suli ukpigiraksraq
ilugnaglugu. 10 Taatnaghuta sakkigirugut sakuukhuta, takku nigiugaq-
put inillaktisrimaaqtugu Agaayyutmun ifivuruamun inuich iluqatin
Annigsuqtiksragatnun, pitluglugich tamatkua ukpiqgsriruat.

11 Tamatkunina tililugich ilisautiyumigitin. 12Kimununniin pii-
pilagipkasrugagnak nutaunilutintuuq, aglaan ukpiqtuani nipipkun
ifiuuniattapkun pigpaktapkun ukpigsriltapkun suli ipgittapkun atri-
fiiaqtaksragugutin. 13 Aggitamnunaglaan piviqaqtillugu agliqqutritiq,
quliaqtuatiq suli ilisautriliq inungnik Agaayyutim ugathanifi piyumma-
tigaglugu. 14 Suqutigingisrunagnagu Agaayyutim aatchuutaa ilipnun
qaisauruagq sivuniksrigiruakun gauktinich ukpiqtuaguruat patikmatigik
argaktin ilipnun. 15 Tamatkua atuyusraglugich, tamatkunuuna sakuu-
gutin, aasriili ifiuich ilugagmin qifligumagaat nauthin. 16Ilipnun suli
ilisauttutipnun munaqqutigagutin, tamatkua sivutmun atuglugich, taat-
naguvich anniqsugisirutin suli tamatkua tusraaritin.

Nigiugaqagviuthat Ukpiqtuat

1 Aputmik utugqauruamik nipliatrisrugagnak, aglaan uqapsaagum-
matiqaglugu ilaa aapaptun ililugu. Agutit nutauruat anigatiuptun
irrutilugich, 2agnat utugqauruat aakaptun suli agnat nutauruat agnau-
niuptun ipqgitchuatikun.
8Tkayuiyumathifi kamaksrilikun uilgagnaanik ilailaanik urriq-
suglugu. 4Aglaan uilgagnaaq qitungagagpan unniifi tutitchiagagpan,
tamatkua agaayyutikuathum atuqtaksranifii anayuqaamiktigun sivul-
liulugu ilisaksragigaat. Taatnatigmiktigun anayuqaatin suli taataatin
utiqtitchivigigisigaich, taatniitiq Agaayyutmi quyanaqtuq. 5Agnaq
qaunaksriksraipiaqtuaq uilgagnaapiaguruaq Agaayyutmun tunnaplu-
ni agaayuraqtuq inigsrughuni ikayugnatigmigun unnuaqtuummaan.
6 Aglaan uilgagnaanugaluaghuni qaifinaruaq igmifik killukun quvia-
namun, ifuuguragniallagmi tuqumaarnaniktuq. 7Taatna tiliyumigitin,
ifiuumli taavrumuuna upyaktungitchumigai. 8 Aglaan kisum ifiuum
ilani qaunakkutaitchumigich, suvaluk ilani inmi kinunigmini, taavruma
ukpigsritiq ayyaumigaa ukpigsrifigitchuamif pigiilitlukhuni.
9Uilgagnaagq ilaliutiniagnagu atiqagviatnun ikayugnaqtuat kisianik
pifiasrukipiaq ukiuq qaanigniqpagu, suli taamna atautchithifnami ila-

qatniksimaruksrauruq, 10uqautigitchiillautatigmik savaallautatigun
pigaguni, qitungamifik ituatun inuguktitchianiksimaaguni, iglaanik
kifiunigmifiun tukkigsuimaluni, Agaayyutim ifiuifl isigapitnik igguima-
luni, ituilliuqtuanik ikayuimaluni, suli savaallautaqagsimaluni. 11 Aglaan
uilgagnaat nutautluktuat ikayuqtaksranun ilaginiagnagich, takku iligisa
kimmutaata ilaqatnitqigutikun Christ-mifi tunutitkisiyai, 12 taavrumuu-
na navguitigmiktigun akigsruutiggaagmiknik Ilaanun patchisifigutirn.
13 Tamatkuasuli suuvigiigaligmik sinigsratikun tupigni ilitchigisirut naa-
gasuli ilitchithat uqaksragsiutigmik suli qaunagingirrutiqathat atlamik
pigiitluktuq sunik uqaksragingisagmiknik uqautiqaghutin. 14 Taatnaqtugu
uilgagnaat nutautluktuat ilaqatnitqiqugitka qitungiuglugich kifunigmik-
nik qaunaksraganiglugich. Taatnagumin piviisinnayagaich uumiksrivut
uqautiqatiksranatnifi uvaptigun pigiililugu. 15 Uvvatakku uilgagnaat
ilagich sannitmuaniktut maliktugu Tuungaq. 16 Aglaan kina agnaq
ukpiqtuanuruaq kinunigmifi uilgagnaaqagnigumi qaunagiraksragigaa,
taamnaasrii ukpiqtuaguruanun natmausrunaqani, aasriin ukpiqtuanu-
ruat uilgagnaanik ilaitchuanik qaunaksritlalutin.

17Qauktiich analatchiruat ukpiqtuaguruanik isrummatigiraksrau-
rut akiliusriaqaqtuksraupiaglugich malguguglugu, suvaluk tamatkua
quliagtuaqtuat suli ilisautriruat sakuukhutiy. 18 Uvvatakku Agaayyutim
uqathi uqaqtut, “Savaktuam aggutim qanga qiligsrugumifaitchiksi
savapnaan.” Taatnatuntuuq, “Savaktim akiksrani piraksragipmigaa.”
19 Agvisiksragsiugutinun naalagnisrugagnak qauktiuruaq akitiaglugu
kisianik ilisimaritigun malgukkun naagaqaa pifiasrutigun tikiutrauk-
pan. 20 Tamatkua killugsaqtaqtuat iniqtigutiqagumigitin takkuatni
ifiuich ilugagmir, tamatkuali atlat talugsriligumuut killigitiksragmik-

kun. 21Sivugaani Agaayyutim suli Christ Jesus-gum suli isragulgich
piksraqtaagikkani uvana tiligikpin tupigitquplugich tamatkua ilisauttutit.
pagnak. 22Kisumik Atanguruam savaarnanun gilamiksrutikun patiglugu
argapnik inillairagasrugagnak, unniifi killugsautipitiiun pigasrigsuutisru-
pagnak, ipqitiksran qaunagilugu.

23 Taraknaaglaan imithifiamik imiqasrungagnak aglaan iluvich ikayu-
liksrananun misruguqtullaalutin atnighaqtuinaguuttapkun. 24Ifuich
ilapisa killugsautinich sagvirut aasriifi ilisimanaghutin atannik-
kaugaluagnatin. Aglaan atlat killugsautinich aquagun sagvigisirut.

25 Taatnatuntuuq savaallautat sagvirut suli ingitchaluannagmin sagvilutip
irigsimaanikkuminaitchut.

6 1Kisupayaat tigutaanuplutin savaktauruat isrummatigiraksragigaich
savagvisin piguglugich talugqutiqallapiaglugich, kisumli intuum
Agaayyutim atqa suli uvagut ilisauttutvut ugautigingitchumigaa pigiililugu.

2Tamatkua savaktit savautriqaqtuat ukpiqtuanik nagguuqtaksragingit-
chaich, takku ilinisa aniqatigigaich. Taatnasrunaqatin savautraksragigaich
ituatluglugu sakuugutin, takku pinfnaktuat savaanatnifi ukpiqtuagigaich
pigpagiplugich. Uqautigilugich ilisauttutigillapiagumigitin tamatkua.

Tapigitchuat Ilisauttutit suli [lumutuuruat Umialgutit

3Kina inuk ilisauttinik atlakkamik ilisauttutiqagnigpan, Atannapta
Jesus Christ-num uqautaifiik ilumun suli ukpigvipsa ilisauttutainik
agaayyutigammaagitikun maligurrutingitpan, 4taatnasriq kamagiliuti-
raqtuq ipmifik sumik ilisimangitmiuq. Taamna ikayuutaungitchuamik
qapigsigiitikun suli uqavaagumatikun taiyuutitigun kimmutinikhu-
ni. Taatnasriq sighakutraligmik, avgumatigmik, atniiyumatigmik suli
ilimasrutigmik killukun tikiutriraqtuq. 5 Ataramik qapigsigiutragumma-
tinikhutig ifiugni isrummatinich savallautangiqsuani ilumutuutigmik
piqangighutin, ilinisa isrummatigiliutiplugu agaayyutigammaagitiq
pififiallaksautauplugu.

6 [lumun agaayyutigammaagithum ifiuk pinnaktillapiagagigaa apaigi-
gumigich pigikkani. 7Sumik nunamun tikiutrimavisa? Tikiutraitchugut.
Sumik nunamiii aullautrigisivisa? Aullautriyumifiaitchugut. 8 Taatnaglugu
atnugaaqauragsinagupta suli nigigagsinagupta, apaigiraksragigivut.

9 Aglaan tamatkua umialgusrisuktuat aniqusraaqtittaqtut aasrii pisagip-
kaghutin nanigiagifiun. Napitittaqtut iflugiaktuanun kinnigqutinun suli
atniutauruanun kimmutinun tikiutrisuuruanun ifiugnik suksraungigvin-
mun. 10 Uvvatakku kimmutiqatiqg manigmik pigiitchuat qanutchipayaurat
kanigigai. Ilangich piqagugrualigamin tamarrumina ulapnaaraqtut
ukpigsritigmin aasriii igpmiknun isrumaaqpautiksriughutir.

Ilisauttutit Timothy-mun

fiif piisimaagin. Nalaunparualiq, agaayyutigammaagiti, ukpiqsritiq,
pigpaksritiq, anugsrutiq suli agganaitiq, taapkua sakuugutigilugich.

12 Pjsuqtilaaqni ukpigsritikun piqqautragifi, aasiili ituutigmik isruitchua-
mik pifinaktaaqagutin. Uvvatakku taavrumuna ifluuligmun Agaayyutim
tugtugaatin uqauti’apkich nalupginaighutin ifiuich ukpigsrillapiaqtilaap-
nik. 13 Agaayyun ifiuutigmik iluqaitiiun qaitchiruq. Suli Christ Jesus-yum
Agaayyun Pontius Pilate-mun uqautigillautagaa. Ilinik uvanni ilisima-
rauruk, taatnaghutin tiligikpifi, 14taivrumunaaglaan Jesus Christ-mun
Atannapta sagvigviksranan uvluanun tillifi tupigilugu, ipqisillugu suli
patchisaisillugu. 151laan sagvitha tikiutikkaugisiruq, Agaayyutim pivik-
sriutaagun nalaullugu Apalatim, kisimi umialgich Umialgat suli atangich
Atangat kamanaqghuni. 16Tlaa kisimi tuquyuminaitchuaq, Ilaa qaumami
ifiuthinam tikitchuminaisapani ifiuuruaq, inuum gifingagsimaitchaa,
ifiuthinauluni gifignaguminaitluni. Agaayyutmun kamanaun suli sanni
isruitchuagq illi. Taatnatuq.

17 Algagsrugumiutin tamatkua umialguruat suuratigun mattumani
ifiuutigmi kamanagniaqungillugich, taatnatchifiun suuranun piungillaa-
ruanun tunnatqungillugich, aglaan Agaayyutmun ituaqqutritigmigun
qaitchirigikkaptiknun supayaamik quviagiraksraptiknik.

18 Tillisigaglugich nakuuruamik savaagaqulugich, savaallautanik umial-
gutigaqulugich, ituaqqutritikun atlat piqasrigsutiksranat itqanairrutilugu.
19 Taatnagumin suuraksragmiknik igmiknun tugvaigisirut, tunpa-
viksramiknik piigumifaitchuamik, aasrii iliich pififiaktaaqatlalutin
ifiuutigmik ilumutuuruamik.

20 Timothii! Tamanna ilipnun qaunaksraqsrirrutauruaq qaunagil-
lautagumigifi. Piisimaagutin uqaqaligmin agaayyiaqtailaakun suli
uqaksraqtutigmin isilgaitikun. Inuich ilanisa uqaqaqtuat taatna isrum-
matigiraqtut ipmiknun isrumaturuanuplutin, aglaan taatniingitchut.
21Tduich ilagisa isrumattun pifinaktaaginigaluaqtugu, aglaan taatnatig-
miktigun ukpigsritiq tammairagigaat. Agaayyutimtuq ituaqqutrithan
iluqasri nayuutilisi.

